
4 KULTURA

Udaberriko saioa
sorpresaz beterik
aurtengoan ere
Earra! bertso-eskolak eta Tta-
kunek antolatuta, Ane Laba-
ka, Unai Muñoa, Andoni
Egaña eta Jon Maia aritu dira
bertsotan hainbat herritar,
elkarte, musikari, aktore eta
dantzariz lagunduta. Xabi
Payak lehenengo aldiz bertso-
ak momentuan bertan erdara-
ra itzuli ditu.

Erromeria egun bikaina- Urteroko ohiturari jarraiki Lasarte-Oriako herritar asko hurbildu zen atzo Azkorteko baselizara. Eguraldi eguzkitsua lagun, bertan
hamaiketakoa egin eta dantzarako aukera izan zen. Amalur trikiti eta pandero eskolakoen doinuek girotu zuten erromeria, herri kirolak, bertsolariak eta urteroko
mezak ez zuen hutsik egin. Meza Urnietako apaizak gidatu zuen eta Alboka eta Amalurrekoek girotu zuten. Kanpoan ere Amalurrekoek musika jarri zuten hamaiketa-
korako giroa alaituz. Eguerdian, herri kirol erakustaldi polita ikusteko aukera izan zen, harria jasotzen Beñat Telleria eta Idoia Etxeberria gazteak izan ziren eta aizkola-
riak berriz, Mugertza anaiak, Aratz eta Ugaitz. Herri kirolak amaituta oholtzara igo ziren Ane Labaka eta Beñat Iguaran bertsolariak. Hauek besteak beste, bertso
dotoreak eskaini zizkieten harri jasotzaile eta aizkolariei haien lan ona aitortuz. Ostean festak jarraitu ahal izan zuen Amalurrekoen musikari esker eta dantzarako tre-
betasuna erakutsi ahal izan zuten askok. Finean, goiz pasa ederra egiteko aukera izan zen beste urte batez Azkorte inguruan tradizioari eutsiz.

3 GIZARTEA

Alkateen batzarra
gaixo dauden
presoen alde
Larriki gaixo dauden presoen
jaioterrietako alkateek batzorde
berria sortu dute. Ostegunean,
batzar honen helburuak eta
egitekoa azaldu zituzten. Era
berean, Espainiar eta frantziar
estatuek darabilten espetxe ere-
dua salatu eta gaixo larriak
askatzeko eta indarrean den
legea betetzeko eskatu zuten.

5 INGURUMENA

Lasarte-Orian ere
Zero Zabor
Lasarte-Oriako Zero Zabor tal-
dea martxan da. Lehengo
astean taldea aurkeztu eta bere
filosofia azaldu zuen. Lasarte-
Oria Bizirik taldearen testigua
hartuko du taldeak eta herrita-
rrak kontzientziatu nahi ditu.
Aste honetarako bi ekintza
antolatu ditu, batetik bihar “Su
haietatik, ke hauek” liburuaren
aurkezpena eta larunbatean,
Mundumob flash-mob-a.

Udaberriko bertso saioa hitzordu finko bilakatu da
herriko bertsozaleen artean. Bertsoak herriko elkarte
ezberdinek eskaintzen duten musika, dantza,

antzerki etab.-ekin uztartu izan dira beti saio berezi honetan
eta horrek ikusle kopuru handia erakarri du urtetik urtera,
Manuel Lekuonako antzokia betetzeraino.  

Aurten Ttakun kultur elkartearen baitan, Earra! bertso
eskolako kideekin osatutako lan taldeak haratago joan nahi
izan du. Erronka berri bati heldu zaio, erdaldunentzat ere
bertso saioa egitea.

Lasarte-Oriako errealitateari erreparatuta, biztanle asko
da etorkin edota etorkinen seme-alaba eta hauek, kasu
askotan ez dira euskal hiztunak. Hemengo sentitzen dira,

lasarteoriatarrak dira, baina aldi berean euren jaioterriarekin
eta kulturarekin lotura izaten jarraitzen dute, Extremadurako
etxea, Semblante Andaluz elkartea... 

Bertsolaritza euskal kulturaren ikur ere bada, baina
erdaldunentzat “euskal mundu” horretako esparru arrotza
da oraindik. Ez dute ulertzen bertsolariek esaten dutena eta
noski ez dira inoiz bertso saio bat ikustera gerturatu. Aurten-
goan muga hauek gainditu eta itzulpena izan zuten bertso-
ek. Jon Maiak Semblanten eskaini zuen hitzaldiak erdal
jende asko bildu zuen lehengo astean, izan ere, erabateko
arrakasta izan zuen bertsolariak eskainitako hitzaldi hunki-
garri eta garbiak. Larunbateko saio elebidunak muga batzuk
gainditu zituen, hurrengo erronka zein izango ote?

Hitz eta pitz

Bertsolaritza ere erdaldunentzat

Talaiatik

Zer iritzi duzu bertsoak gaztelerara itzultzeari buruz?

Migel Angel Ortiz de Guzman
Ongi iruditzen zait. Jendea
ez da bertsora hurbiltzen, ez
duelako ulertzen, oso ger-
tuan ikusten dut hori, beraz,
aldibereko itzulpena jartzea-
rekin ea normalean joaten
ez direnak ekartzea lortzen
den. Alde on hori badauka.
Ea erantzunik baduen eta
zenbat biltzen diren. Jon
Maiaren hitzaldian ere
jende mordoxka bildu zen,
aurrekari on bat izan da, eta
ea aretoa betetzen den! 

Lontxo Arizmendi
Ondo, euskara ulertzen ez
dutenentzako positiboa bal-
din bada, ondo dago. Erdal-
dunek bertsoa ezagutzeko
balio badu, zergatik ez egin?
Ez dauka ezer txarrik. Lehe-
nago asko joaten nintzen
bertso saioetara, festetan,
hara eta hona. Orain, jada,
zeharo utzita nago, etxetik
atera ere, ez naiz asko egi-
ten. Telebistaz batzuetan
ikusten dut, baina, ez naiz
oso bertsozalea.   

Izaskun Murgizu
Ondo, horrela, normalean
joaten ez direnak joango
dira. Ni neu ez naiz joaten.
Batzutan, ETBn ikusten ditut
bertsoak eta gazte asko
dabil. Ekimen interesgarria
da itzulpenarena. Politena
ulertzea eta disfrutatzea da,
baina sarri esan nahi dutena
ez dut harrapatzen. Egia
esan, irudimen, argitasun
eta txispa handia dute ber-
tsolariek. Ez da erraza
horren azkar erantzutea. 

Gorka Cespedes
Oso ondo dago hori. Gai-
nera gustuko dut bertsola-
riak ikustea, baina ulertzen
ez dudanez... Patxi Etxebe-
rria arrandegitik ezagutzen
dut. Bera askotan ikusi dut
San Pedrotan kantuan,
baina ezin ulertu. Bestalde,
nire semea ere aritzen da
bertsolaritzan, ikastolan.
Liburu bat atera zuten
herriko ikastetxeetako hau-
rren bertsoekin. Nirearenak
ere han zeuden.

Iruditan

Adituak dio

Pellok urte dezente daramazki
Lasartetik urrun, prentsa bidez
eta batez ere Txintxarri bidez

jakiten ditu herriko kontuak. Bera-
rekin egoten garen aldiro hitz
hauek beti errepikatzen dira bere
hizketaldian: “Herria oso bizirik
dago kulturalki, gauza asko egiten
baitira Lasarten kultura arloan”.

Guk, Udaberriko bertso saioaren
bueltan gertatzen dena kontatzen
diogu, hori baita gehien ezagutzen
duguna. Azken urteotan herriko edo-
zein talderi saioan bere parte hartzea
proposatuz gero, erantzuna beti izan
da baiezkoa: Erketzekoak, Xumela-
koak, dantza garaikidekoak, klake
dantzariak, txarleston dantzariak,
sabel dantzakoak, Musika Eskolako
ikasle eta irakasleak, Loatzo musika
eskolakoak, Ostadarrekoak, Kultur
Etxekoak, Presoen Lagunak, Sem-
blante Andaluzekoak, Kukukakoak,
herriko musikariak, txalapartariak,
herriko abeslariak, Dinbi Bandakoak,
Sorgin Dantzakoak, Sorgin Jaietako-
ak… Eta ahazten zaizkidan beste
asko jardun dira gu babesten bertsoa
ardatz duen saio berezi hau aurrera
ateratzeko. Izan ere, urte osoko lana-
ren erakusleihoa da bertso saioa
herriko talde askorentzako.

Pellok hala dio: “Hau da KUL-
TURA, hizki handiz idatzitako KUL-
TURA”. Kultura ez baita euro asko
ordaindutako sarrerarekin ikus dai-
tekeen ekitaldia soilik. 

Aurten ere, jo ditugun ate guz-
tiak ireki dizkigute eta badira gure-
gana ate joka etorri direnak ere.
Horrek lanean jarraitzeko gogoa
ematen du, noski. Aurten ere,
hutsaren truke, gurekin izan ditugu
Zero Sette, Amigos del Sur, Zambra,
Amaia Gonzalez eta Jose Mari
Orbegozo, txalapartariak,  Atxega,
Mintzalagunak… eta ahazten zaiz-
kidan beste hainbat.

Badakit, beraz, Pellori egindako
hurrengo bisitan, berriro ere harro
hitz egingo duela bere herriko kul-
tur mugimenduaz. Harro egoteko
modukoa da, ezta?

Joxe Kruz Labaka 
Bertsozalea

Bertsozaletasuna
Matxismoa bertsolaritzan hitzaldia
antolatu zuen Ttakunek 1994. urtean
Manuel Lekuonan. Honetan Maialen
Lujanbio bertsolaria izan zen hizlari
eta ordurarte nagusiki gizonen mun-
dua izandakoan murgiltzearen espe-
rientziaz mintzatu zen beste
mahaikide batzuen laguntzarekin.
Hitzaldirako kultur etxea bete egin zen
gaiak sortzen zuen jakin mina eraku-
tsiz. Nork esango zion 2009an, bertso-
laritzan mugarri bat jarriko zuela
Maialen Lujanbiok Euskal Herriko Ber-
tsolari Txapelketa Nagusia irabazita,
historian txapela jantzi duen lehen
emakumean bilakatuz. 1994. urtean Ttakunek matxismoa bertsolaritzan hitzaldia antolatu zuen Maialen Lujanbiorekin.

Txintxarrik ez du bere gain hartuko iritzi-artikuluetan edota irakurleen gutunetan adierazitakoaren erantzukizunik. 

Gaixo diren presoen herrietako
alkateek batzordea sortu dute

Ondarroa, Arbizu,
Errenteria, Larrabe-
tzu, Hernani eta

Lasarte-Oriako alkateek gai-
xotasun larriak dituzten pre-
soak askatzeko eta indarrean
den legea betetzeko eskatu
zuten batzorde sortu berriaren
aurkezpenean.  

Prentsaurrekoan adierazi
zutenez, batzordearen helbu-
ruak hiru izango dira, “preso
gaixoak ateratzeko urratsak
eman eta konpromisoak mahai
gainean jartzea; indarrean
dagoen legea betetzeko alda-
rrikapena egitea; eta gaixota-
sun larri eta sendaezinak
dituzten presoentzat baldintza-
peko askatasuna eskatzea”. 

Sei alkateen izenean Arbi-
zuko Miren Mendinuetak eta

Hernaniko Luis Intxauspek
azaldu zituzten, euskaraz eta
gazteleraz, gaixo dauden pre-
soen egoeraz batzordeak egin
duen irakurketa, honen sorre-
raren helburuak eta zenbait
erakundetan egingo dituzten
eskaerak. Hasteko, alderdi
politiko eta instituzioekin
kontaktu erronda bat egingo
dutela aurreratu zuten.

Alkateek goraipatu zuten
15 euskal herritar daudela “oso
gaixorik” kartzelan, hori ez
dela gaixotasun larri bat trata-
tzeko lekua, “bere egitura fisi-
koarengatik, arautegiarengatik,
politika berezituarengatik eta
osasun asistentzia urriarengatik
edo gabeziarengatik”. 

Beraz, alkateen iritziz, pre-
soen egoera fisikoa okertzen
da, bere eskubideak ukatzen

dira eta senideen ezinegona
areagotu. 

Horregatik jarri omen dute
abian alkateek ekimena, “jen-
dartearen justizia eskaerari
erantzun nahian, gure herrieta-
ko alkate garenez eta herrita-
rrak babesteko betebeharra
sentitzen dugunez”. 

Estatu Espainiar eta Frantzia-
rrari bi eskaera konkretu egin
dizkie batzordeak:  Batetik, blo-
keo politikarekin amaitzeko eta
gaixotasun larriak dituzten
preso guztiak askatzeko, Xabier
Lopez Peña eta Angel Figueroa-
ren heriotza bezalako tragediak
errepika ez daitezen; eta, beste-
tik, euskal presoen eskubideak
errespetatzeko eta arduraz joka-
tzeko, posizio inmobilistak alde
batera utzi eta erresoluzio fase
batean murgil daitezen.

Espainiar eta frantziar estatuek darabilten espetxe eredua salatu dute
Gaixotasun larria dutenak askatzeko eta legea betetzeko eskatu dute

Gaixo  diren  presoen  jaio-
terrietako  alkateek  osatu
berri  duten  batzarra  aur-
keztu  zen  Hernaniko  Uda-
lean,  ostegun  eguerdian.
Espainiar  eta  frantziar
estatuek  darabilten  espe-
txe  eredua  salatu  eta  gai-
xotasun  larriak  dituzten
presoak  askatzeko  eta
indarrean  den  legea  bete-
tzeko  eskatu  zuten  age-
rraldian.  

Kukukak dantza eguna ospatu zuen 
Lehenengo urtez Lasarte-Oriako Kukuka antzerki eta dantza
eskolakoek Dantzaren Nazioarteko eguna ospatu zuten ekital-
di berezi batekin. 

Asmoa Okendon egitea zen baina eguraldi txarra tarteko,
Manuel Lekuonan burutu zen ekimena. Maider Oiartzabal ira-
kasleak hartu zuen hitza eta eskolako beste irakasle batzuen
laguntzarekin aurtengo manifestua irakurri zuten. Hain zuzen,
Lin Hwai-min koreografo taiwandarraren hitzak “dantzak
elkartu egiten du jendea, dantza une iheskorra da bakarra,
bizitza bezala“. 

DBH3 mailako ikasle talde batek koreografia bat burutu
zuen eta ondoren lekukoa helduen dantza taldeak hartu zuen.
Jarraian ikusleen txanda izan zen. Mugimendua lantzeko bi
ariketa egin zituzten oholtzara igotako boluntario mordoare-
kin eta dantza bat osatu zuten ikusleen txalo eta irrien artean. 

Mus txapelketako afaria Lasartearran
Lasartearra elkarteak antolatzen duen XXXVI. Mus txapelketa-
ko afaria ekainaren 1ean, larunbata, izango da. Ohikoa den
legez, elkarteko kide eta lagunek parte hartu ahalko dute
20:30ean hasten den afari honetan. 

Afari gozoa dastatu nahi duten herritarrek maiatzaren 28ra
arte, egun hau barne, dute Lasartearra elkarteko, egoitzan,
Errribera kalea 10 atzea, izena emateko.

Aurrematrikula egiteko garaia
Lasarte-Oriako Udal Musika Eskolan aurrematrikula egiteko
garaia da. 

Musika eskolak eskaintza zabala du, haurrentzako txoko-
ak, hizkuntza musikala, armoria, abesbatza, instrumentu ugari
eta helduentzako taldea. 

Eta aurten gainera txistua edo esku soinua instrumentu
bezala aukeratzen duten herritarrek %20ko beherapena izan-
go dute prezioan. 

Aurrematrikula Manuel Lekuonan egingo da 09:00etatik
13:00etara eta azken eguna maiatzaren 17a izango da.
Kultura sailak gogora arazten du, derrigorrezkoa dela aurre-
matrikula egitea plaza izateko. 

Langabetuen manifestazioa herrian
Maiatzaren 1a, Langilearen
egunerako sindikatuek
deialdi ezberdinak burutu
zituzten mobilizaziorako,
LABek Hernanira, CNT-k
Donostira. Baina herriko
kaleetan barrena soilik
Lasarte-Oriako langabetuen
plataformako kideak atera
ziren manifestazioan.

Langileen egunean euren
aldarria plazaratu nahi izan
zuten eta Okendotik abiatu-
ta Zumaburura abiatu ziren
handik buelta eman eta
Lanbideren egoitzaraino
igo eta berriz Okendora
egin zuten bidea. 

Lasarte-Oriako alkatea batzordeko kide da, Ibon Fernandez Iradi gaixo dagoelako.

Oarsoaldea eta Buruntzal-
dea eskualdeko Euskara

Batzordeek antolatuta, 12 eta
16 urte arteko gazteei zuzen-
dutako “Motxian eby” lehia-
keta izan da martxan
apirilean zehar.

Hainbat izan dira haien
mezua laburrak bidali dituz-
ten gazteak. Baina ostegu-
nean Astigarragako Auzolan
elkartean jakitera eman ziren
bi eremuetako irabazle eta
hamar sarituak.

Sari banaketan Buruntzal-
dearen izenean, Agin Rezola
Astigarragako kultura eta eus-
kara zinegotzia eta Migel
Mari Torrea Pasaiako euskara
zinegotzia, Oarsoaldeako
udalen izenean, Lur Korta eta
Joseba Usabiaga aktoreak
izan ziren. 

Lasarteoriatarra bigarren
Buruntzaldearen kasuan, 200
eurotako sari nagusia Herna-

niko Maria Ruizek irabazi du,
“Mytia, atzkoa ikragrria izn
zn. Nl san... emn zenzkidn
lztnak, mxk, san zenzkidn
itzk... oyndk zure zaporea dt
nre ezpyntan. Bntan MZ!”
mezuarekin.

Eta lasarteoriatar bat ere
badugu sarituen artean, Oier
Odriozola gaztea. 

Bere mezuak “Earki, atsal-
de polita pasa genun 1.zinea
jun ginan ta geo zeoze hartu
ta etxea. Beak laundu zian.
Bueno aio kontaukoizkizut
detallek bihar jaja” bigarren
postua eskuratu ermuko sail-
kapenean eta 60 eurotako
erosketa txartela eskuratu du
herritarrak.

“Motxian eby” lehiaketak baditu sarituak

“Motxian eby”-ko Buruntzaldeako sarituak. Oier Odriozola atzean eskuineko lehena.

ASTIGARRAGAKO UDALA

Bi ordu pasatxo iraun
zuen saioak, baina
askori motza egin

zitzaion, izan ere, ohiko ber-
tso saio tradizionaletatik ezer
gutxi izan zuen Udaberriko
saioak. Herritarrek modu
batera edo bestera gogotsu
parte-hartu zuten emanaldian,
eta azkenerako bertsolariak
festa handiaren elementu
gehigarri bat besterik ez ziren
izan, herriko hainbat elkarte,
abeslari, dantzari, aktore eta
musikarirekin batera.

Saioa atzerapen apur bate-
kin hasi zen, Jon Maiak Doni-
bane-Lohitzunen hitzaldi bat
zuela eta, hura gabe hasi zen
saioa Erketz Dantza Taldeko-
en agurrarekin. Bien bitar-
tean, Xumela abesbatzak
koruak egin eta bost bertsola-
riek agurrak abestu zituzten.

Gaueko beste protagonis-
tak Semblante Andaluzeko
herritarrak izan ziren, euren
Sevillana, gona gorri, arrosa
eta takoiak jarrita, gogoz
zapaldu zuten oholtza, saioa
ikusten ari ziren herritar
erdaldunen "viva!", "olé" eta
"guapas!" oihu artean.

Semblantekoek Donostia-
ko leku magikoak deskribatu
zituzten sevillana batean,
baina Labakak ezin zuen itsa-
soa ikusi, itsua baitzen, eta
Egañari galdetu zion nolakoa
ote zen, soinu ederra zuela
behintzat. Saio hunkigarria

osatu zuten biek eta Labakak
Egañari bota zion itsasoa hark
bezala "ikusi" nahi bazuen
begiak itxi besterik ez zuela
egin behar.

Rocioko erromerian
Saioari umore puntua Xabi
Paya eta Jon Maiak jarri zio-
ten. Biak Semblante Andalu-
zeko autobusean sartuta,
Rocioko erromeriara bidean
izan zituzten abenturak eta
kalenturak kontatu zituzten
hiruna "bertsosevillana" osa-
tuz.

Herritarrek olé-ka eta alga-
raka entzun zituzten bertsoak.
Payak argi zuen Rociora
barrenak "roziatzera" joaten
zirela eta Maia berriz Rociora
"rozea" bilatzera zihoazela
sinetsita zegoen.

Glamourretik ere izan
zuen saioak, Zero-Sette akor-
deoi orkestraren doinuak era
ikusgarrian dantzatu zituzten
Amaia Gonzalez Caballero
eta Jose Mari Orbegozo herri-
ko dantzari trebeek, jendea
ahobete hortz uzteraino. Jon
Maia eta Andoni Egañari jarri-
tako gaia, honakoa: "Esaten
da bertsolariak erritmorik
gabeak zaretela. Zer dantzari
traza hartzen diozu zure ber-
tso kideari?" Jakina, elkarri
zirika aritu ziren, eta Maiak
"eskaiolatutako ate bat dirudi"
esan zuen Egañari erreferen-
tzia eginez eta honek Maiak

"ez gora ez behera" mugitzen
ez dakiela bota eta "bluesa"
nesken alkandorekin nahasten
zuela leporatu zion.

Saltsa guztietako perrexila
bezala, Kukukako Ane Huizi,
Miren Egizabal eta Mailu
Arruti agertu ziren eskenato-
kian, ikastola eta zentro pri-
batuko haur uniformedunen
arteko banaketa islatuz. Aza-
lera atera ziren ikastoletako
neskek kulero zikinak erama-
ten zituztenaren aurreiritzia
eta matematika formula kon-
plikatuak egiteko ezintasuna.
Hala ere, denak aritu ziren
sokasaltoan lagun onen gisan.
Egañak ikastoletako oroitza-
penez bertsotan egin eta lehe-
nengotariko ikasle horietako
bat izateaz "harro" zegoela
nabarmendu zuen.

Amaitzeko, Amaia Tejeria
eta Aitor Atxegak gidatuta,
"Triste bizi naiz eta" doinuari
ukitu flamenkoa eman eta
dantzan jarri zuten Manuel
Lekuona. Gero bost bertsola-
riak oholtzatik jaitsi eta ikus-
leak xaxatzen aritu ziren
azken agurren momentua iri-
tsi aurretik. 

Azken agurrak
"Gela berean uztartu degu bi
mundutan bereizia, ta badau-
kagu zer erakutsi ta berdin zer
ikasia", Muñoaren saioko
azken hitzek ongi laburbiltzen
dute Manuel Lekuonan bizita-
koa. Maiak, bestalde, "elkar
hartzeko sekula berandu" ez
dela gogoratu zuen, garai bate-
ko arrakalak gaindituz. Xabi
Payak agurtu zuen herria,
Lasarte eta "caso aparte" erri-
mak erabiliz. "Latza izan da
dana, denei musu bana ta
hurrengorarte!". Earra!

Bertsolari eta ikusleak pozik Udaberriko saioarekin

“Lasarte, caso aparte”

Lasarte-OOriako  komunitate  erdaldun  eta  euskaldunaren  arte-
ko  mugak  hautsi  zituen  larunbat  gauean  bertsoak.  Earra!  ber-
tso-eeskola  eta  Ttakunek  antolatutako  saioan  Jon  Maia,
Andoni  Egaña,  Ane  Labaka  eta  Unai  Muñoa  aritu  ziren  bertso-
tan,  gai-jjartzen  berriz,  herritarrak,  eta  Xabi  Payak  zuzenean
itzuli  ditu  erdarara  bertsoak  eskenatoki  gainean  jarritako
ordenagailu  eramangarri  baten  bitartez.

“Hango ta hemengo izaten saiatu gaitezen”,Ane Labakaren agurreko hitzek indar handia izan zuten. Irudian, Semblantekoak.

Unai Muñoa,Andoni Egaña,Ane Labaka eta Jon Maia bertsolariek lan polita egin zuten.

Amaia Tejeria,Aitor Atxega eta Udal Musika Eskola bertso-saioari musika jartzen.

Solaskide egitasmoko lagunak aritu ziren gai-jartzaile lanetan.

Kronika osoa, argazki galeria eta bideoa txintxarri.info webgunean

Zero Zabor filosofia
hedatzen ari da Gipuz-
koan. Berrerabiltzea,

gaika biltzea, birziklatzea edo
konpostatzea sustatzen duen
eredua da,” aipatu zuten Ain-
hoa Ortega eta Iñigo Gonza-
lezek Lasarte-Oria Zero Zabor
taldeko kideek apirilaren
29an egin zen aurkezpenean.

Lehenik eta behin, Lasarte-
Oria Zero Zabor taldea ez
dela hutsetik sortu azaldu
zuten. Izan ere, ez da lehen
aldia errauskailuaren aurkako
talde bat Lasarte-Orian sor-
tzen dena, “Lasarte-Oria bizi-
rik taldea 2004tik lanean da”. 

Eta haiek Lasarte-Oria
Zero Zabor taldearekin bat
egin eta lanean jarraituko
dutela jakitera eman zuten,
“Lasarte-Oria Bizirik! Elkarte-
koek aktiboki hartuko dute
parte ekintza guztietan, eta
ahal duten bezainbeste lagun-
duko dute sortu berri dugun
elkartearen proiektuak irten
daitezen”.

Era honetara, Lasarte-Oria

Zero Zabor elkarteak lekukoa
hartu du. “Gure ideia, plan-
teamendu eta egitasmoak
Lasarte-Oria Zero Zabor ize-
naren pean biltzea erabaki
dugu; jendeak errazago iden-
tifika dezan gure elkartea,
Zero Zabor filosofiarekin
uztar dezan gure lana”.

Lasarte-Oria Zero Zabor
elkarteko kideek erronka han-
dia dute aurretik, baina herriari
bultzada berri bat eman nahi
diotela adierazi zuten,“Lasar-
te-Orian ere hondakinak
murriztea, berrerabiltzea,
gaika biltzea, birziklatzea edo
konpostatzea posible dela
pentsatzen dugu”.

Xede hori herritarrak kon-
tzientziatuz lor daitekeela
adierazi zuten. “Beharrezkoa
dugu herritarron indarra.
Denon indarrak batuta, lor
dezakegu helburua: murriz-
teaz gain, hondakinak balia-
bide bihurtzea, etorkizuna
jasangarria izan dadin, eta
errauste planta kutsakor baten
beharrik gabe”.

Eta helburua lortzeko
herritarrek ekintzetan parte
hartu behar dutela adierazi
zuten.

Mundumob eta liburua
Horregatik, aste honetan, bi
ekitaldi berezi antolatu dituz-
te, Mundumob flash-moba eta
Iñaki Petxarroman herritarra-
ren “Su haietatik, ke hauek”
liburuaren aurkezpena.

“Guk mundua jaso dugun
bezala utzi behar diegu dato-
zen belaunaldiei, baliabide
eta aukera berdinekin eta
ahalik eta gutxien kutsatuz,”
hori da Mundumob egitasmo-

aren leloa. San Marko komu-
nitatean dauden herriek maia-
tzaren 11ean aurrera
eramango duten egitasmoa da
Mundumob eta Lasarte-Oria-
ko taldeak ere bat egingo du.

Honela, maiatzaren 11ean
goizean 11:00etatik aurrera
Okendo plazan flash-mob-a
grabatuko dute, Lasarte-Oria
Zero Zabor taldeak lasartea-
rrak mugiarazi nahi baititu.

Egitasmo hau prestatzeko
bi entsegu egingo dituzte bata
gaur maiatzaren 6a eta bes-
tea, maiatzaren 8a, asteazke-
na 19:00etatik 20:00etara
trinketean.

Bihar, berriz, Iñaki Petxarro-
man herritarraren “Su haietatik,
ke hauek” liburua aurkeztuko
du Manuel Lekuona kultur-
etxean, 19:30etatik aurrera. 

Honetaz gain, ekintza
hauetan Zero Zabor egitasmo-
ko ikur diren errota eskuraga-
rri egongo direla ere adierazi
zuten, baita Lasarte-Oria Zero
Zabor facebook orrialdean eta
twitter, @Lasarte-Oria_ZZ,
kontuan taldearen berri
emango dutela ere. 

Azkenik, Lasarte-Oria Zero
Zabor taldeak  herritarrak
animatu nahi ditu ekintza
hauetan parte hartzera.

“Su haietatik, ke hauek” liburuaren aurkezpena izango da bihar Manuel Lekuonan

Lasarte-Oria Zero Zabor taldea martxan da

Lasarte-OOria  Zero  Zabor  taldea  aurkeztu  zen  lehengo  astelehe-
nean  Okendo  plazan.  Zero  Zabor  filosofiarekin  bat  egin  duen
talde  berriaren  nondik  norakoak  azaldu  zituzten.  Aste  honetan
ekintza  batzuk  ere  antolatu  dituzte,  bihar  Iñaki  Petxarroman-
en  “Su  haietatik,  ke  hauek”  liburuaren  aurkezpena  eta  Mundu-
mob  egitasmoko  flash-mmob-aa  grabatuko  dute.  Entseguak  gaur
eta  ostegunean  izango  dira  trinketean,  19:00etatik  aurrera.

Lasarte-Oria Zero Zabor elkarteko kideak eta hainbat herritar bildu ziren prentsaurrekoan.

Denetarik jarri dute salgai sahararren “Maiatzak 20” elkarteko kideek.

Sahararren aldeko azoka xumea

Udan Sahararren errefuxiatu
kanpamenduetan dauden

umeak aterpetxe batera ekar-
tzeko helburuarekin, azoka
jarri du aurreko astean “Maia-
tzak 20” saharar herriarekin
elkartasuna bultzatzen duen
elkarteak Manuel Lekuonan.

Bigarren eskuko arropa,
liburu, bideo, panpin eta
beste hainbat produktu egon
dira salgai. 

Algeriako desertuan saha-
rarrek dauzkaten kanpamen-
duetako haurrak aterpetxe
batera ekarri nahi ditu Maia-
tzak 20 elkarteak. Normalean
“Oporrak Bakean” proiektuan
haurrak familiek hartzen
badituzte ere, elkarteak talde
bat ekarri nahi du. “Baina
guztion laguntza behar dugu
horretarako” esan digute
elkarte honetako kideek. 

Oporrak Bakean programa
goraipatu dute antolatzaileek, 7
eta 12 urte bitarteko umeei
udan kanpora joateko aukera
ematen dielako, desertuko 60
gradutik gorako tenperatureta-
tik ihesi. Gainera, mediku
azterketak egiten dizkiete eta bi
hilabete horietan ondo elika-
tzen dira. Krisiaren ondorioz,
10.000tik 5.000ra jaitsi da ate-
ratzen diren haurren kopurua.

Partehartze mailako fina-
lak jokatu ziren apirilaren
28an eta herriko bi nes-

ken taldeak izan ziren hauetan.
Batetik Ostadar SKT-ko kadete
taldea eta bestetik Landaberriko
infantil txikia. Biek haien parti-
dak galdu zituzten eta txapel-
dun orde izan ziren.

Ostadar SKT taldeak Añor-
garen aurka jokatu zuen
Benta Berriko kiroldegian.

Endika Marrahi entrena-
tzaileak azaldu digunez,
Añorgako taldea hasi zen ira-
bazten eta defentsa gogorra
egin zuten hasieratik. Baina
Ostadar-eko jokalariak ez
ziren atzean geratu eta 13ko
berdinketarekin amaitu zen
lehen laurdena.

Bigarren laurdenean
lasaiago irten ziren bi taldeak.
Ostadar-ek 6,75 metrotako
marratik hiruko bat sartu zuen

eta “momentu hartara arte, bi
taldeen artean egon zen tarte-
rik handiena ikusi zen marka-
gailuan, 17-23”. 

Añorga ez zen atzean gel-
ditu eta pixkana hurbiltzen
joan zen. Hala ere, abantaila
txikia mantendu zuen Osta-
dar-ek eta lehenengo zatia
22-27 amaitu zen.

Bigarren zatian, bi taldeek
defentsa lan gogorra egin
zuten. Baina Añorga marka-
gailuan hurbildu zen 29-30
ipini arte. “Orduan hasi zen
Ostadar-en momenturik hobe-
rena, 0-13 partzialarekin.
Baina Añorgako neskek eran-
tzun bikaina izan zuten, 12-0
partziala eginez”. Era honeta-
ra, hirugarren laurdena 41-44
amaitu zen.

Azkeneko laurdena, aldiz,
Añorgarena izan zen, “defen-
tsa askoz gehiago gogortu
zuten”. Ostadar SKT-ko neskek
ezin izan zuten eroso jolastu

eta ez zuten saskiratzerik lortu.
Añorgak partida bereganatu
zuen eta 11 puntuko abantai-
lagatik irabazi zion Lasarte-
Oriako taldeari, 59-48.

Ostadar SKT-ko neskek
partidara gerturatu eta hain-
beste animatu zuten Lasarte-
Oriako herritarrei eskerrak
eman nahi dizkiete. Eta esker
berezia egin diote, partidan
egon ezin izan zen Ainhoa
Morales jokalariari.

Bigarren denbora
Monseko kiroldegian berriz,
Landaberri ikastolako infantil

txiki taldeak Hondarribia Irun
taldearen aurka 43-45 galdu
zuen partida.

Beñat Eleicegui entrena-
tzaileak azaldu digunez, par-
tida hasieran nahiko urduri
azaldu ziren bi taldeak. Baina
Hondarribiako taldeak egoera
honi buelta eman zion parti-
dako lehenengo saskiratzea
lortu zuenean. 

Bigarren laurdena ez zen
hobea izan Lasarte-Oriako
neskentzat. Nahiz eta tartea
murrizten saiatu, zorte txarra
medio, gehiago zabaldu zuen
taldea Hondarribia-Irunek. 

Atsedenaldiaren ondoren,
Landaberriko neskek haien
aukeretan sinetsi eta denbo-
raldi guztian zehar erakutsi
duten saskibaloi azkarra jolas-
tea lortu zuten. Hondarribiko-
en jokoa ito zuten eta 3.
laurdenaren amaieran, marka-
gailuko tartea nabarmen
murriztu zuten. 

Partiduko azken laurdena
gorri izan zen nabarmen.
Hondarribiko neskek partida
osoan egindako esfortzua sen-
titzen hasi ziren. Neke horren
ondorioz, Landaberriko nes-
ken jokoa geratzeko faltak
egin eta Lasarte-Oriako tal-
deari jaurtiketa libreak oparitu
zizkieten.

Nahiz eta partida Landabe-
rriko nesken alde jarri, denbora
aurrera zihoan eta lasarteoria-
tarrei ez zien partida poltsiko-
ratzeko denborarik eman, 2
puntu besterik ez ziren izan. 

Udaberri txapelketa
Asteburu honetan, bi taldeek
txapelketa berria hasi dute,
Udaberri Txapelketa.

Ostadar SKT-k Añorgaren
aurka jokatu behar izan du
berriro eta Landaberri-k,
berriz, infantil Handi mailako
Bera Bera Peñaflorida taldea-
ren aurka.

Lasarte-Oriako bi taldeek denboraldi ederra egin arren, finalean garaituak izan ziren

Lehengo igandean, apirilaren 28an, emakumezko-
en Ostadar SKT-ko kadete eta Landaberriko infan-
til txiki taldeek Gipuzkoako txapelketako finala
jokatu zuten. Nahiz eta partida ederra egin, biak
garaituak izan ziren eta zilarrezko domina ekarri
zuten herrira. Aste honetan, Udaberri txapelketa
hasi dute.

6 kirolak

Landaberri ikastolako taldea eta entrenatzailea zilarrezko domina eta sariarekin. 

S A S K I B A L O I A . -

Ostadar eta Landaberri Gipuzkoako txapeldun orde

ARG.: J. BALERDI

A R E T O  F U T B O L A . - L A B U R R A K . -

Landaberri-Sasoeta Gipuzkoako txapeldun judon

Lehengo asteburuan, apirilak 27-28, LOKE eta Landaberri-Saso-
eta ikastetxeetako judokak ederki borrokatu ziren. Alebin tal-
deak Gipuzkoako txapeldun titulua lortu zuen eta Asier Sagastik
Senior mailako Espainiako sektorean brontzezko domina.

Igandean, apirilaren 28an, alebin mailako Gipuzkoako txapel-
keta izan zen Hernanin. Honetan eremuko talde ezberdinek
parte hartu zuten eta Landaberri-Sasoeta ikastetxeko gaztetxoek,
Ander Garrido, Jesus Curiel, Omar Jassane, Yeray Mendibe, Alex
Saleta, Manu Revuelta eta Garikoitz Menak lan ederra egin zuten
urrezko domina eskuratzeko, bost borroka irabazi zituzten.

Larunbatean, berriz, Senior mailako  Espainako txapelketara-
ko iparraldeko sailkapen saioa izan zen. Bertan LOKEko Asier
Sagastik hirugarren postua eskuratu zuen, baina ez Estatuko txa-
pelketarako txartela. Gorka Aristegi entrenatzailearen hitzetan
“oso txapelketa ona egin zuen. Oso ondo borrokatu eta bron-
tzezko domina lortu zuen”. 

Gimnasta gazteak Gipuzkoako txapelketara
LOKEko gimnastek ez dute hemendik aurrera atsedenik izango.
Apirilaren 28an, infantilen taldeak Gipuzkoako txapelketako
sailkapena lortu zuen Eskolarteko B mailako txapelketan.

LOKEko infantil taldeak 5 uztaiekin egin zuen lan eta sailka-
pen orokorrean, hirugarren postua lortu zuen. Honi esker,
Gipuzkoako txapelketarako finalean izango dira. Entrenatzai-
leak oso pozik agertu dira taldeak egindako lanarengatik.

Asteburu honetan, berriz, kadete, jubenil eta senior mailako
gimnastak Eskolarteko A maila eta amateur mailako Gipuzkoako
txapelketako azken jardunaldian izan dira, Irunen eta bertako
emaitzarik ezin izan dugu eskuratu erredakzioa itxi aurretik.

ISU Leihoak Gipuzkoako ligan lehena

Gipuzkoako Ligako lehen
fasea amaitu du ISU

Leihoak taldeak asteburu
honetan eta sailkapeneko
lehen postua eskuratu du.
Orain fase finala jokatu behar
du, honetan igoera eta Liga
egongo dira jokoan.

Eneko Molinaren mutilek
denboraldi ona egin dute,
hamargarren jardunaldian
jarri ziren sailkapeneko lehen
postuan eta ez dira postu
horretatik mugitu.

Denboraldiko balorazioa
Eneko Molina entrenatzaileak
azaldu digunez, “denboraldia
nahiko ona izan da. Eta erra-
za, bi talderen arteko lehia
izan da, Oiartzun eta gure
artekoa”.

“Denboraldi hasieran tal-
dea ez zegoen ongi. Baina
uste baino maila baxuagoa
izan da eta nahiz eta partidak
berdinduak izan, gure espe-
rientziagatik azken minutue-

tan irabazi ditugu,” azpima-
rratu du.

Azken fasearen zain
“Hasiera kaxkarra izan eta
gero, 16 partida jarraian ira-
bazi genituen eta azken parti-
detan lasai ibili gara.
Lesionatuak izan ditugu eta
play-offetarako jokalari
batzuk gorde ditugu”, adiera-

zi digu. Lehengo astean, esate
baterako, Allerruren aurka 5-
6 galdu zuten.

Orain ISU Leihoak arerio
zain dago, “play-offetan lehe-
nengo lau taldeek parte hartu-
ko dugu. Guk laugarrenaren
aurka jokatu beharko genuke,
baina postu hori ez dago era-
bakia, asteburu honetako par-
tiden ostean jakingo dugu”.

Ander Petxarroman baloiarekin, Gure Txokoaren aurkako asteburuko partidan (3-3). 

Lasarte-Oria
Zinea
MANUEL LEKUONA KULTUR-ETXEA
Igandea 12, 17:00etan
Haurren zinea atalean, “La vida de Pi”
filma ikusgai izango da. Sarrera, leiha-
tilan 3,60 euro; internet bidez, 3,18
euro. Gaztelaniaz.

Igandea 12, 19:30ean
Helduen zinea atalean, “La vida de Pi”
filma. Sarrera, leihatilan 5,85 euro;
internet bidez, 5,30 euro. Gaztelaniaz.
Osteguna 16, 21:30ean
Ostegun zinea atalean, “Django
desencadenado” filma ikusgai izango
da Okendo Zinema taldearen eskutik.
Sarrera, leihatilan 4,65 euro; internet
bidez, 4,24 euro. Gaztelaniaz.

Musika
AMA BRIGITARREN KOMENTUA
Ostirala 10, 19:30ean
Danok Kide elkarteak antolatzen dituen

Musika Topaketen barruan, Fabordon
hirukoteak kontzertua eskainiko du. 

SIGLO 20 
Larunbata 11, 23:30ean
Asier Meataka! Productions Dj-en
Freestyle saioa entzuteko aukera izan-
go da. Kultur kale zikloko ekintza.

25. urteurrena
OKENDO PLAZA
Larunbata 11, 18:30ean
Alboka abesbatzaren 25. Urteurreneko
lehen kontzertua. Honetan Erketz EDT,
Erketzeko lagunak, Zero Sette akordeoi

orkestra, Xumela korua, Andoaingo
Olagain txistulari taldeak eta Amaia
Agirre bertsolariak parte hartuko dute
herriko abesbatzarekin batera.Doan.

Mundumob
OKENDO PLAZA
Larunbata 11, 11:00etatik aurrera
Lasarte-Oria Zero Zabor taldeak Mun-
dumob egitasmoaren barruko flash-
mob-a grabatuko du.

Batukada
LASARTE-ORIA ERDIGUNEA
Larunbata 18, egun osoa
Euskal Herriko Igo batukada Topaketa
izango da Lasarte-Orian. Taupada
Samba, Sambaskao, Beriba Samba
eskola eta Dinbi Banda batukadek haien
erritmoa erakutsiko dute Lasarte-Oriako
kaleetan barrena. Ekitaldi nagusia
19:00etan izango da Okendo plazan.

Erakusketa
MANUEL LEKUONA KULTUR-ETXEA
Asteazkena 8-Ostirala 17
Lasarte-Oria Auzo elkarteko margo eta
marrazki ikasleen lanak ikusgai izango
dira, 18:00etatik 21:00etara.

Andoain
Musika
BASTERO KULTURGUNEA
Larunbata 11, 20:00etan
Oskorri taldeak “The Pub Ibiltaria 4”
emanaldia eskainiko du. Sarrera 10
euro. Euskaraz.

non zer 7

Agenda

Herritarren txokoa

Asteartea 7, 19:30ean, Maneul Lekuona kultur-etxean

Iñaki Petxarroman herritarrak “Su haie-
tatik ke hauek. Errausketatik Zero Zabo-
rrera” liburua aurkeztuko du. Duela
hamar urte plazaratu zen hondakinen
Gipuzkoako plangintza eta hamar urte
hauetako ibilbidearen kronika eta bere
iritzia plazaratu du. “Gipuzkoan dagoen
grinaz betetako eztabaida bizi hori ez
dela gaur egun sortu eta bapatean
zerutik erori. Badauka ibilbide historiko
bat: lehenagotik ere elementu asko
egon dira eztabaida horren oinarrian
eta elementu nagusia errauste planta
da”. Lasarte-Oria Zero zabor taldeak
antolatutako ekintza.

Liburu aurkezpena

Lourdesera bidaia
Urtero legez, Mª Auxiliadora elkarte-
ko lagunek Lourdesera bidaia antola-
tu dute.

Irteera maiatzaren 12an izango da.
Autobusa goizeko 10:00etan aterako
da Lasarte-Oriatik eta hiru geltoki
izango ditu, Kotxeraseko geltokia,
Jubilatuen geltokia eta Kale Nagusia
3-ko geltokia.

Bidaiak 27 euro balio ditu eta infor-
mazioa jaso edo izena eman nahi
duenak honako telefonoetara dei
dezake, 943 360 042, 943 364 296
edo 943 363 675.

Udan begirale izateko
Udako Txokoak egitasmoan edo uda-
leku itxietan, uztaila eta abuztuan,
begirale izan nahi duten gazteek
orain dute aukera izena emateko.

Begirale izateko baldintza bakarrak
18 urte baino gehiago izatea eta eus-
karaz komunikatzeko gai izatea dira. 

Honetarako zenbait bide dituzte
interesatuek: mezu bat bidali dezake-
te aisia@ttakun.com helbidera edo
Ttakuneko bulegotik, Geltoki kale 4
zenbakitik, pasa daitezke. Azken
eguna maiatzaren 8a da.

Galdutako gauzak
Udaltzainek jakitera eman dutenez,
gauza hauek daude jasota, hiru ordu-
lari, bost betaurreko graduatu, patine-
te bat, bi mugikor, haur baten berokia
eta motxila bat.

Gauza hauen jabeak direla egiazta-
tzen duten herritarrek, hilabeteko
epean jaso behar dituzte Udaltzainen
Bulegoan, goizez 09:00etatik
13:00etara.

Uztaro Kooperatiba
Badira urte batzuk Uztaro
Kooperatiba Lasarte-Orian martxan
hasi zenetik. Kooperatibaren xedea
janarien kontsumo arduratsu bat iza-
tearena da, bertakoa eta ekologikoa.

Lasarte-Oriako eremua elikatzen
duen baratza, Beizaman kokatua
dago. Astelehenero, Danok Kide
elkarteko lokalean banatzen dira
barazki eta frutak, garaian garaikoak
eta ekologikoak.

Kooperatiba honen proiektua gus-
tuko dutenentzat ateak zabalik dituz-
tela jakitera eman dute Uztarokoek.
Informazio gehiago eskuratzeko uzta-
rolasarteoria@hotmail.com helbi-
dean.

Zuen oharrak jarri, kexak adierazi edo eskutitzak 
argitaratzeko: Geltoki kalea, 4 943 366858  txintxarri@txintxarri.info

Jarraitu txintxarri sarean!!

Paperean irakurri ditzakezun albisteak eta gehiago, 
txintxarri.info web orrialdean aurkituko dituzu.

Ekitaldi desberdinetako argazki galeriak, 
zein bideoak ere aurkituko dituzu bertan.

Eta orain zure argazkiak era errazean igotzeko aukera ere 
baduzu eskura, argazkien atalean.

Jarrai gaitzazu Txintxarri aldizkaria facebook orrial-
dean eta @txintxarrri twitter kontuan.



Haurrak pozez txora-
tzen, puzgarrietan
jauzika edota bete-

betean kontzentratuta, puxika
eta margoekin eskulanak egi-
ten. Beste batzuk  berriz
pedalei gogor eragiten, trizi-
kloa abiadura handian
maneiatu asmoz eta ausarte-
nak oesteko cowboy-ak baili-
ran zezen haserretua

gobernatu nahian.
Halako irudiak ikus zitez-

keen larunbat goizean Oken-
don, eta bitartean, guraso eta
begiraleak lanean, gaztetxoak
gehiegi asalda ez zitezen.
Ostean, goizeko nekeak eta
izerdiak errekuperatzeko,
makarroi-jana egin zuten
Amaraun Klubeko bazkideek.
Guztira 80 haur bildu ziren

eta denen artean 7,5kg maka-
rroi jan zituzten!

Mozorro desfilea
Aurreko urtean bezala, aurten
ere mozorro desfilea izan zen
eguneko zita garrantzitsuena. 

Lasarte-Oriako lurretara
indiarrak, sorginak, printze-
sak, andaluziarrak, mosketa-
riak, ninjak etab. etorri ziren,
plaza ezohiko kolorez jantziz.
Ostean, Mugi-Mugi dantza
taldeak saltoka jarri zituen
gaztetxoak uztai, kantu eta
globo handiez lagunduta. 

Haurrek ederki pasa zuten
goizetik hasita iluntzeraino eta
antolakuntzak egunaren balo-
razio positiboa egin zuen,
hurrengo urtean gehiago!

8 albistea

Amaraun jaialdi erraldoia egin dute Okendon 

Gaztetxoak, kolorea eta festa!

Jendetza  bildu  du  Amaraun  jaialdiak  aurtengoan  ere.  Larun-
bat  goizetik  hasita  arratsalderaino  hainbat  ekintza  egin  zituz-
ten  Okendo  plazan.  Puzgarriak,  tailerrak,  makarroi-jjana,
dantzaldia,  txokolatada,  mozorro  desfilea...  Denetarik  izan
zuten  aukeran  herriko  gaztetxoek  asteburuari  ondo  ekiteko.
Eguraldiak  ere  lagundu  zuen,  eguzki  printzek  giroa  goxatu  eta
tenperatura  bikaina  izan  zuten  saltoka,  korrika,  marrazten
edota  eskulanak  egiten  aritzeko.

Goizean jendetza bildu zen Okendo plazan,Amaraun eguneko argazki guztiak txintxarri.info-n dituzue ikusgai.

Makarroi-jana egin ostean, mozorrotu eta desfilea egin zuten gaztetxoek.

Mugi-Mugi dantza taldeak haurren arreta bereganatu zuen, uztai, globo etab.ekin.


